
ABSTRAK

Kajian ini bertujuan untuk menghuraikan tentang tingkah laku buli dan menentukan
hubungannya dengan harga diri pelajar mengikut tingkatan dan jantina di empat
sekolah menengah harian di daerah Kuala Muda/Yan. Dimensi tingkah laku buli yang
dikaji 1alah tingkah laku buli dan mangsa buli secara langsung dan tidak langsung.
Faktor-faktor sosialisasi yang berkaitan dengan tingkah laku pelajar ialah hubungan
dengan orang dewasa, pengaruh rakan sebaya dan persekitaran. Kajian ini juga
bertujuan menentukan hubungan dimensi tingkah laku buli dan sosialisasi dengan
harga diri pelajar. Sampel kajian terdiri daripada 500 orang pelajar tingkatan dua dan
empat di empat buah sekolah menengah harian Gred A. Korelasi Pearson (r), Ujian-t
dan ANOVA schala digunakan untuk menganalisis data. Keputusan kajian
menunjukkan perbuatan membuli lebih banyak berlaku di bilik darjah berbanding
tempat-tempat lain dan melibatkan lebih ramai pelajar lelaki berbanding pelajar
perempuan. Perbuatan membuli di kalangan pelajar berlaku secara tidak langsung.
Secara keseluruhannya, tahap kejadian buli adalah rendah. Keputusan ujian-t ke atas
tingkah laku buli dan mangsa buli menunjukkan perbezaan yang signifikan (i) tingkah
laku buli secara tidak langsung mengikut jantina (ii) tingkah laku mangsa buli secara
tidak langsung mengikut tingkatan (ii1) tingkah laku mangsa buli secara tidak langsung
mengikut jantina dan (iv) tingkah laku buli secara tidak langsung mengikut kategori
sekolah. Hasil ujian ANOVA menunjukkan perbezaan yang signifikan tingkah laku
buli dan tingkah laku mangsa buli secara langsung mengikut sekolah. Dari aspek
sosialisasi, pengaruh rakan sebaya lebih signifikan menentukan pola tingkah laku buli
dan mangsa buli berbanding pengaruh orang dewasa dan persekitaran. Keputusan
yjian korelasi menunjukkan aspek harga diri tidak mempunyai hubungan yang
signifikan dengan perlakuan buli dan mangsa buli secara langsung dan tidak langsung.
Walau bagaimanapun, 27.4% pelajar yang dikaji memiliki harga diri yang tinggi
berbanding 0.6% pelajar memiliki harga diri yang rendah.

ABSTRACT

The purpose of this study is to describe bullying behavior and determine its
relationship with students’ self-esteem according to form and gender in four daily
secondary schools in the Kuala Muda/Yan District. The dimensions of bullying being
studied were indirect and direct bullying and victims of direct and indirect bullying.
Socialization factors that were related to students’ behavior comprised interaction with
adults, influence of peer group and the environment. It is also the purpose of this study
to determine the relationship between dimensions of bullying behavior and
socialization with students’ self-esteem. The sampel of the study consisted of 500
form two and form four students from four Grade A secondary schools. Pearson
Correlation (1), t-test and one-way ANOVA were used to analyze the data. The results
showed that bullying incidents occurred mainly in the classrooms. More boys were
involved in bullying compared to girls and the occurrence is more of indirect bullying.
Generally, the incidence of bullying was low, Results of T-test showed significant
differences in (1) indirect bullying according to gender (i) victims of indirect bullying
according to form (1ii) victims of indirect bullying according to gender and (iv)
indirect bullying according to category of school. The results for ANOVA showed
significant difference between bullying and the victims of direct bullying according to
school. Peer group influence was more significant in determining bullying and victims
of bullying compared to adult and environmental factors. Result of correlation
analysis showed self-esteem was not significantly related with bullying and victims of
bullying. A total 27.4% of the respondents belonged to the high self-esteem group
compared to 0.6% who belonged to the lower self-esteem group.

BAB SATU

PENGENALAN

1.1 Pendahuluan

Tingkah laku buli di sekolah-sekolah merupakan satu gejala sosial remaja
vang menyeluruh dan mendapat perhatian ibu bapa, guru dan ahli psikologi (Leff,
Kupersmith dan Stephens, 1999). Suatu masa dulu buli di sckolah dianggap
sebagai sebahagian daripada proses pembesaran (part of growing up) atau liku-
liku kehidupan seseorang pelajar. Pelakuan kasar menjadi kelaziman di kalangan
pelajar, khususnya pembuli yang mempunyai kekuvatan dan saiz fizikal yang lebih
besar berbanding mangsa (Mellor, 1997). Perbuatan membuli boleh ditakrifkan
sebagai penggunaan kuasa secara kekerasan terhadap mangsa (Pepler, Connolly
dan Craig, 1997) secara langsung dan tidak langsung sama ada secara individu
atau kumpulan (Olweus, 1993; Mellor, 1997). Membuli secara langsung
melibatkan perbuatan seperti mengejek, menghina, mencela, mengancam,
mengugut, memukul dan merampas dilakukan oleh seseorang atau lebih terhadap
mangsa. Tingkah laku ini juga boleh berlaku secara tidak langsung seperti

tindakan meminggirkan atau memencilkan rakan (Banks, 1997).

